
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

Kirish. Oʻzbek jamiyatida marginal qatlamlarning shakllanishi koʻplab tarixiy va ijtimoiy 

jarayonlar bilan chambarchas bogʻliqdir. Tarix davomida ijtimoiy qatlamlar oʻzaro murakkab 

munosabatda boʻlib, ayrim guruhlar jamiyatning markazidan chetda qolib, oʻzining iqtisodiy, 

siyosiy va madaniy huquqlaridan mahrum boʻlgan. Bu jarayon, avvalo, feodal tuzumning 

mavjudligi, kolonial bosqinchilik va keyinchalik sovet davrining ijtimoiy-iqtisodiy siyosiy 

harakatlari natijasida yanada mustahkamlangan. Bu jarayonlar oqibatida marginal qatlamlar 

koʻpincha mehnat bozoridan chetlashtirilgan, taʼlim va sogʻliqni saqlash tizimlaridan yetarlicha 

foydalana olmagan, natijada ularning ijtimoiy oʻzlashtirilishi sekinlashib borganligini taʼkidlash 

zarur. Shu maʼnoda, tarixiy jarayonlarda bunday chetlanish holatlari maʼnaviy 

marginallashuvni yuzaga kelishiga olib kelgan. Yaʼni, ayrim guruhlarning qadriyatlari, 

dunyoqarashi va madaniy tajribasi umumiy tarixiy ongda ikkinchi darajali yoki ahamiyatsiz 

sifatida baholangan. Bu esa jamiyatning oʻz tarixiy oʻtmishini toʻliq va haqqoniy anglashiga 

toʻsqinlik qiladi. 

Adabiyotlar tahlili. Qadimgi manbalarni oʻrganishda oʻzbek jamiyatning ayrim 

guruhlari tarixiy voqеalarda aks etmay qolgan holatlar, qarama-qarshi nuqtai nazarlar va lokal 

madaniyatlar (shaxsiy manbalar, tarixiy qissalar) natijasi sifatida maʼnaviy marginallashuv 

koʻrinishiga ega boʻlgan. Bu holat tarixshunoslikda “marginal tarix” sifatida ham tahlil qilinishi 

mumkin.  

Marginal tarix rasmiy tarixiy normotivlardan tashqarida qolgan tajribalar, qarama-

qarshi nuqtai nazarlar va lokal madaniyatlarni oʻrganishga qaratilgan boʻlib, u tarixni 

biryoqlama emas, koʻp ovozli jarayon sifatida talqin qilish imkonini beradi. Shaxsiy manbalar, 

ogʻzaki tarix, tarixiy qissalar, folklor namunalarining tahlili aynan shu yoʻnalishning muhim 

metodologik asosini tashkil etadi. Shu bois, zamonaviy tarix falsafasi va tarixshunoslikda 

marginal tarixni oʻrganish nafaqat ilmiy, balki maʼnaviy-ijtimoiy ahamiyatga ega. U tarixiy 

adolatni tiklash, madaniy xilma-xillikni eʼtirof etish hamda jamiyatda inklyuziv tarixiy 

tafakkurni shakllantirishga xizmat qiladi. 

Muhokama.Oʻzbekiston tarixiy-madaniy taraqqiyotida marginal qatlamlar jamiyatning 

ichki xilma-xilligi va dinamik rivojlanishining muhim unsuri sifatida shakllangan. Ularni inkor 

etish yoki chetlashtirish emas, balki bagʻrikenglik, madaniy dialog va inkluziv ijtimoiy siyosat 

orqali jamiyat hayotiga faol integratsiya qilish barqaror taraqqiyotning muhim sharti 

hisoblanadi. 

Oʻzbekiston tarixiy-madaniy jarayonlarida marginal qatlamlar eng avvalo 

sivilizatsiyalar tutashuvi mahsuli, identitet izlanishlarining tabiiy natijasidir. Shuningdek, 

global va milliy qadriyatlar oʻrtasidagi muvozanat maydoni sifatida shakllangan. Ularni inkor 

etish emas, balki madaniy dialog, bagʻrikenglik va inkluzivlik orqali jamiyatning barqaror va 

uygʻun rivojlanishiga xizmat qildirish zamonaviy falsafiy yondashuvning asosiy vazifasidir. 

Xususan, Oʻzbеkiston tarixiy-madaniy jarayonlarda marginal qatlamlar: 

a) etnik guruhlar, 

b) madaniy idеntifikatsiyadagi murosasizliklar, 

s) global madaniyat bilan milliylik oʻrtasidagi ziddiyatlar, 

kabi oʻziga xos kontеkstda shakllangan boʻlib, bu jarayonlarni tahlil qilish uchun bir 

qator ilmiy manbalar muhim asos boʻlib xizmat qiladi. 

Oʻzbekiston hududi qadimdan Sharq va Gʻarb, Shimol va Janub sivilizatsiyalari tutashgan 

makon sifatida shakllangan. Buyuk Ipak yoʻli doirasida yuzaga kelgan migratsion, savdo-

iqtisodiy va madaniy aloqalar natijasida bu hududda turli etnik guruhlar istiqomat qilib kelgan. 

Ushbu tarixiy jarayon etnik xilma-xillik bilan bir qatorda ayrim guruhlarning madaniy jihatdan 

markaziy identitetdan chetroqda qolishiga ham sabab boʻlgan. Zero, Oʻzbekiston hududi tarixan 

sivilizatsiyalar chorrahasi boʻlib kelganligi va bu jarayonda eng avvalo turkiy, eroniy, arab, 

rus va gʻarb madaniyatlari oʻzaro taʼsirga kirishganligini taʼkidlash lozim.[1]. Bu jarayon etnik 

xilma-xillikni kuchaytirgan va ayrim guruhlarning madaniy jihatdan “markaz”dan nisbatan 

chetda qolishiga olib kelgan. Falsafiy nuqtai nazardan, etnik marginalizatsiya koʻpincha 

“boshqa”ni tan olish muammosi bilan bogʻliq boʻlib, bu jarayon Ch.Teylor tomonidan ilgari 

surilgan “tan olinmaslik adolatsizligi” konsepsiyasi orqali izohlash mumkin. Zero, etnik 

marginal guruhlar jamiyat madaniy xotirasini saqlash, anʼanaviy qadriyatlarni avloddan 

avlodga yetkazish orqali milliy madaniyatning rang-barangligini taʼminlab kelgan. 

Tahlil va natijalar. Zardushtiylikning muqaddas manbasi “Avesto”da jamiyatda 

ijtimoiy guruhlar: kohinlar (atravanlar), harbiylar (rataistralar), dehqon-chorvadorlar 

(vastrya-fshuyant), hunarmandlar (xutlar) tabaqalari toʻgʻrisida maʼlumotlar berilgan. Kohinlar 

va harbiylar hukmron tabaqalar boʻlib, hokimiyatni boshqarganlar. Ayniqsa, kohinlarning 

mavqeyi baland boʻlgan. “Oila, qishloq, tuman, shahar va viloyatlar unvonli diniy yoʻlboshchilar 

tomonidan boshqarilgan. Podsho va uning aʼyonlari kelib chiqqan harbiylar tabaqasining 

mavqeyi ham baland boʻlgan”[2]. Asosiy ishlab chiqaruvchilar dehqonlar, chorvadorlar va 

hunarmandlar boʻlgan. Avestoda qullarning mavjudligi bayon etilgan. Ular jamiyat hayotida 

katta rol oʻynamagan. Falsafiy jihatdan bunday tuzilma jamiyatda hokimiyat va mehnatning 

keskin ajralishini ifodalaydi. Ishlab chiqaruvchi tabaqalar yaʼni dehqonlar, chorvadorlar va 

hunarmandlar jamiyatning moddiy asosini yaratgan boʻlsalar-da, siyosiy va maʼnaviy qarorlar 

qabul qilish jarayonlaridan chetda qolgan. Bu esa fikrimizcha, ijtimoiy adolat va tenglik 

masalalarining cheklangan doirada talqin etilganini koʻrsatadi. Qullarning mavjudligi va 

ularning jamiyat hayotida faol rol oʻynamagani esa ijtimoiy tuzilmaning quyi qatlamlarida 

ijtimoiy koʻrinmaslik holatini koʻrsatadi. 

Bizning fikrimizcha, “Avesto”da ifodalangan ijtimoiy tuzilma qadimgi jamiyatlarda 

hokimiyat, mehnat va maʼnaviyat oʻrtasidagi munosabatlarning qanday shakllanganini 

koʻrsatadi. Bu model ijtimoiy barqarorlikni taʼminlash bilan birga, ijtimoiy tengsizlik va 

tabaqaviy marginallashuvni muqaddaslashtirilgan meʼyor sifatida mustahkamlagan. Shu bois, 

Avestodagi ijtimoiy tizimni falsafiy tahlil qilish bugungi kunda ham ijtimoiy adolat, hokimiyat 

legitimatsiyasi va marginallik muammolarining tarixiy ildizlarini anglash uchun muhim nazariy 

asos boʻlib xizmat qiladi. 

Buyuk Yunon kolloniyalashtirilishi (mil.avv. VIII-VI asrlar) Oʻzbekiston hududiga 

bevosita taʼsir qilmagan boʻlsa-da, u bilvosita ijtimoiy, madaniy va iqtisodiy mexanizmlar 

orqali marginallik tushunchasini tushunishda va tarixiy analogiya sifatida foydalanishda 

muhim rol oʻynaydi. Ayniqsa, savdo yoʻllari, madaniy almashuv va hududiy tafovutlar 

Oʻzbekistonning tarixiy-madaniy jarayonlarida chekka guruhlarning shakllanishini va ularning 

jamiyatdagi oʻrnini tahlil qilish imkonini beradi. Xususan, Buyuk Yunon kolloniyalari Ipak yoʻli 

boʻylab madaniy va iqtisodiy aloqalarni rivojlantirishga xizmat qilgan. Bu orqali Sharq 

hududlari, jumladan Markaziy Osiyo, oʻzining mahalliy madaniy qatlamlari va tashqi aloqalari 

orqali yangi gʻoyalar va savdo-praktikalarni qabul qilgan. Natijada, ayrim guruhlar bu 

jarayonda markaziy savdo-siyosiy tizimdan chetda qolib, bilvosita madaniy va iqtisodiy 

marginallashuvga duch kelgan.[3] 

Yunon koloniyalari orqali yuzaga kelgan yangi iqtisodiy va madaniy model bilan 

mahalliy jamiyatning anʼanaviy tuzilmalari oʻrtasida tafovutlar yuzaga kelgan. Oʻzbekiston 

hududidagi kichik etnik va ijtimoiy guruhlar, masalan, qishloq xoʻjaligi bilan shugʻullangan yoki 

chekka hududlarda yashovchi aholilar, bu yangi tizimdan nisbatan chetda qolib, ijtimoiy va 

iqtisodiy marginallashuvni boshdan kechirgan. Shu bilan birga, ushbu jarayon tarixiy 

analogiya sifatida Oʻzbekiston hududidagi koʻchmanchilik, urbanizatsiya va hududiy 

tafovutlar natijasida yuzaga kelgan marginal qatlamlarni yuzaga keltirgan. Masalan, ichki 

migratsiya va shaharlar bilan qishloq oʻrtasidagi tafovut, iqtisodiy va madaniy chetlanish, 

markaziy tizimdan nisbatan ajralish kabi marginallik koʻrinishlariga olib kelgan. Oʻzbekiston 

tarixiy-madaniy jarayonlarida marginal qatlamlarni oʻrganishda sotsial-falsafiy, 

madaniyatshunoslik, postkolonial va tizimli yondashuvlar muhim metodologik asos boʻlib 

xizmat qiladi. Jamiyat taraqqiyoti jarayonida ijtimoiy tuzilmaning barcha qatlamlari teng 

darajada integratsiyalashmaydi. Ayrim ijtimoiy guruhlar tarixiy, siyosiy, iqtisodiy va madaniy 

omillar taʼsirida jamiyatning markaziy ijtimoiy institutlaridan chetda qoladi va marginal 

holatga tushadi. Oʻzbekiston tarixiy-madaniy taraqqiyotida bunday qatlamlarning shakllanishi 

va transformatsiyasi muayyan tarixiy davrlar bilan uzviy bogʻliq boʻlib, ularni oʻrganish 

kompleks falsafiy yondashuvni talab etadi. 

Sotsial-falsafiy yondashuv marginal qatlamlarni jamiyat taraqqiyotining ichki 

ziddiyatlari mahsuli sifatida talqin etadi. Bu yondashuvda jamiyat statik tuzilma emas, balki 

doimiy harakat va oʻzgarishda boʻlgan murakkab ijtimoiy tizim sifatida qaraladi. Oʻzbekiston 

tarixiy tajribasida marginal qatlamlarning shakllanishi anʼanaviy ijtimoiy tuzilmaning buzilishi, 

mustamlakachilik va sovet modernizatsiyasi va bozor munosabatlariga oʻtish jarayoni bilan 

bogʻliq holda namoyon boʻlgan. Ushbu jarayonlar jamiyatda ijtimoiy moslashuv darajasi 

turlicha boʻlgan guruhlarning yuzaga kelishiga olib kelgan. Bizning fikrimizcha, sotsial-falsafiy 

yondashuv marginal qatlamlarni ijtimoiy tanazzul belgisi sifatida emas, balki jamiyatdagi 

strukturaviy muammolarni ochib beruvchi va ijtimoiy rivojlanish ehtiyojlarini yuzaga 

chiqaruvchi subyekt sifatida baholash mumkin. 

Madaniyatshunoslik yondashuvi marginal qatlamlarni madaniy identitetning izdan 

chiqishi va qayta shakllanishi jarayoni bilan bogʻliq holda tahlil qiladi. Oʻzbekiston tarixiy-

madaniy makonida bu holat anʼanaviy va modern madaniyatlar oʻrtasidagi murakkab 

munosabatlar orqali namoyon boʻladi. Sovet davrida milliy madaniyatning standartlashtirilishi 

va ideologiyalashtirilishi natijasida ayrim madaniy amaliyotlar cheklangan, natijada jamiyatda 

madaniy marginal guruhlar vujudga kelgan. Mustaqillikdan keyingi globallashuv jarayonlari 

esa yangi madaniy gibrid shakllarni yuzaga chiqardi. Madaniyatshunoslik nuqtai nazaridan 

marginal qatlamlar eng avvalo madaniy chegaralarda mavjud boʻlgan subyektlar, yangi ijtimoiy 

ramz va maʼnolarni ishlab chiquvchi guruhlar va jamiyat madaniy yangilanishining muhim 

omili sifatida namoyon boʻladi.[4] 

Postkolonial yondashuv esa marginal qatlamlarni mustamlakachilik merosi bilan bogʻliq 

holda tahlil qiladi. Rossiya imperiyasi va sovet davrida Oʻzbekiston hududida mahalliy bilim 

tizimlari va ijtimoiy institutlarning cheklanishi natijasida muayyan ijtimoiy guruhlar siyosiy va 

madaniy jihatdan chetlashtirilgan. Bu yondashuv marginal qatlamlarni rasmiy tarixiy 

diskursdan chetda qolgan, ovozi eshitilmagan subyektlar sifatida koʻrib chiqadi. Ularning 

ijtimoiy tajribasi uzoq vaqt davomida mafkuraviy filtrlardan oʻtmagan yoki eʼtibordan chetda 

qolgan. Bizning fikrimizcha, postkolonial yondashuv marginal qatlamlarni oʻrganishni tarixiy 

adolatni tiklash, milliy xotirani qayta tiklash va ijtimoiy ongni dekolonizatsiya qilishning 

muhim sharti sifatida baholash mumkin. 

Tizimli yondashuv jamiyatni oʻzaro bogʻliq boʻlgan ijtimoiy, iqtisodiy, siyosiy va madaniy 

tizimlar majmui sifatida talqin etadi. Ushbu yondashuv doirasida marginal qatlamlarning 

mavjudligi jamiyat tizimlarida yuzaga kelgan disfunksiyalar natijasi sifatida qaraladi. 

Oʻzbekiston ijtimoiy taraqqiyotida institutsional moslashuvning sustligi, taʼlim va mehnat 

bozori oʻrtasidagi uzilishlar va ijtimoiy himoya mexanizmlarining yetarli darajada ishlamasligi 

marginal qatlamlarning kengayishiga olib kelgan. Tizimli yondashuvga koʻra, marginal 

qatlamlar jamiyat barqarorligiga tahdid emas, balki tizimdagi muammolarni aniqlash va ularni 

bartaraf etish uchun zarur boʻlgan ijtimoiy indikator hisoblanadi. 

Bizning fikrimizcha, Oʻzbekiston tarixiy-madaniy jarayonlarida marginal qatlamlarni 

oʻrganish kompleks falsafiy yondashuvni talab etadi. Zero, sotsial-falsafiy yondashuv ularni 

ijtimoiy ziddiyatlar va taraqqiyot omili sifatida ochib bersa, madaniyatshunoslik yondashuvi 

madaniy identitet va gibridlik jarayonlarini tahlil qilish imkonini beradi. Postkolonial 

yondashuv esa tarixiy adolatsizlik va epistemik tengsizlikni ochib bersa, tizimli yondashuv 

marginal qatlamlarni jamiyat barqarorligining muhim koʻrsatkichi sifatida talqin etadi. Zero, 

mazkur yondashuvlarning integratsiyasi marginal qatlamlarni muammo sifatida emas, balki 

oʻzbek jamiyatining ijtimoiy-madaniy rivojlanishida faol subyekt sifatida baholashga imkon 

yaratadi. 

Gʻarb madaniyati va global ommaviy madaniyat taʼsiri milliy qadriyatlar bilan ziddiyat 

jarayonlariga olib kеladi. Bu taʼsir milliy idеntifikatsiyani sinovdan oʻtkazadi, anʼanaviy 

madaniyat bilan zamonaviy global madaniyat oʻrtasidagi ziddiyatni kuchaytirib, yangi marginal 

submadaniyatlarning yuzaga kеlishini tеzlashishiga olib keladi. Bu qarash oʻzbеk madaniyati 

tadqiqotlarida milliylik va global taʼsirlar oʻrtasidagi munosabatni chuqur tahlil qilish uchun 

muhim manba hisoblanadi. 

Oʻzbekiston tarixiy-madaniy taraqqiyotida marginal qatlamlar jamiyatning ichki xilma-

xilligi va dinamik rivojlanishining muhim unsuri sifatida shakllangan. Ularni inkor etish yoki 

chetlashtirish emas, balki bagʻrikenglik, madaniy dialog va inkluziv ijtimoiy siyosat orqali 

jamiyat hayotiga faol integratsiya qilish barqaror taraqqiyotning muhim sharti hisoblanadi. 

Falsafiy nuqtai nazardan, marginal qatlamlarning mavjudligi jamiyatdagi adolatsizlik, 

tengsizlik va ziddiyatlarning ochiq koʻrinishi sifatida qaraladi. Oʻzbek xalqi shakllanishida 

marginal qatlamlarning paydo boʻlishi va uning shakllanishi murakkab ijtimoiy-madaniy 

jarayonlarning tarixiy bosqichlarida muhim rol oʻynaydi. Masalan, sovet davrida 

kollektivlashtirish, sanoatlashuv jarayonlari, demografik oʻzgarishlar hamda mehnat 

migratsiyasi yangi marginal qatlamlarning paydo boʻlishiga sabab boʻlgan. Xususan, 

“kollektivlashtirish 1920-1930-yillarda Sovet Ittifoqida qishloq xoʻjaligini markazlashgan 

kollektiv xoʻjaliklarga (kolxozlar va sovxozlar) birlashtirish siyosati boʻlgan”[5] Shuningdek, bu 

davrda qishloq aholisining ijtimoiy tarkibining oʻzgartirish jarayoni amalga oshirilgan. 

Binobarin, kollektivlashtirish natijasida mustaqil dehqonchilik yoʻq qilingan, yer va mol-mulk 

davlat tasarrufiga topshirilgan. Bu koʻplab kichik fermerlar va dehqonlarni qashshoqlashishiga, 

ish joyidan mahrum boʻlib, ijtimoiy himoyasiz qatlamga aylanishiga olib kelgan. Aynan, ushbu 

toifalar keyinchalik marginal qatlamlarni shakllanishiga zamin hozirlagan deb taʼkidlash 

mumkin.  

Adabiyotlar tahlilicha, Sovet Ittifoqining sanoatlashtirish va jamoalashtirish 

(kollektivlashtirish) siyosati maʼmuriy-buyruqbozlik vositasida amalga oshirilganligi va bu esa 

bir qator salbiy holatlarni keltirib chiqarganligini alohida taʼkidlash zarur. Sanoatlashtirish 

natijasida mamlakatda yuzlab sanoat korxonalari, temir yoʻllar, gidroelektrstansiyalar qurilgan 

boʻlsa-da, mamlakatda bozor munosabatlariga barham berilganligi, xususiy mulk yoʻq 

qilinganligi oqibatida insonlarni davlatga qaramligi boshlandi, mamlakat iqtisodiyoti 

“yuqoridan” tuzilgan reja (plan) asosida boshqariladigan boʻlib, odamlar ulkan rejalar va 

gʻoyalarni amalga oshirishda bir kichkina vosita boʻlib qoldilar. “Qishloq joylarda kolxozlarga 

kirishni xohlamagan dehqonlarni saylov huquqidan mahrum etib ularni «mahrum 

boʻlganlar»deb ataldi, quloq qilindi, yaʼni mol-mulklari musodara etildi. Jamoalashtirish 

siyosatini amalga oshirish jarayonida, ayniqsa, boy dehqon (quloq)lar aziyat chekkan”[6]. 

Quloqlarga “xalq dushmanlari” degan tamgʻa bosilib, ularni sinf sifatida yoʻq qilish maqsad qilib 

qoʻyilgan. Ayniqsa, marginal qatlamlar sifatida quloqlashtirilgan dehqonlar va ishchi 

sinfini alohida aytish mumkin. Jumladan, quloqlar sifatida boy dehqonlar qatagʻon qilingan, 

ularning mulki tortib olingan va yoʻq qilingan. Ular koʻpincha shaharlarga koʻchib, ish topolmay, 

marginall qatlamga asta-sekinlik bilan aylanib borgan. Shu bilan birga, qishloqdan shaharlarga 

koʻchib kelganlar, ishchi va dehqonlar orasida ijtimoiy notenglik va iqtisodiy qiyinchiliklar 

paydo boʻlgan. 

Iqtisodiy va ijtimoiy bosim sababli ham xalq ancha ogʻir ahvolni boshidan 

oʻtkazgan. Kollektiv xoʻjaliklarda samaradorlik pastligi, ocharchilik va ishsizlik koʻpayishi, 

qishloq aholisi orasida koʻplab ijtimoiy muammolarni keltirib chiqargan. Bu esa koʻplab 

insonlarni oʻzini jamiyatdan tashqarida, marginal holatda his qilishga olib kelgan, deb asoslash 

mumkin. Bizning fikrimizcha, Sovet Ittifoqi amalga oshirgan kollektivlashtirish marginall 

qatlamlarni shakllanishiga katta taʼsir qilgan. Bu qatlamlar jamiyatda ijtimoiy va iqtisodiy 

jihatdan zaif pozitsiyada boʻlib, koʻplab zoʻravonlik va qatagʻonlarga uchragan. Yevropa 

millatiga mansub ming-minglab qizil askarlarning Turkiston oʻlkasiga safarbar etilishi 

oqibatida masjid va madrasalar vayron qilindi. Mahalliy aholining urf-odatlaridan xabarsiz 

boʻlgan “qizil bosqinchilar” diniy muassasa va tashkilotlarni otxonalarga, qurol-yarogʻ, oziq-

ovqat omborlariga, harbiy qismlarning kazarmalariga aylantirdilar. “Oxir-oqibatda diniy 

tuygʻulari poy-mol qilingan xalqning sovet hokimiyatiga boʻlgan umidlari va ishonchi soʻndi. 

Dastlabki yillardayoq dindor kishilar va ruhoniylar sovet hokimiyatining dushmani sifatida 

taʼqib ostiga olindi. 1917-1920-yillarda sovet hokimiyatining dinga munosabati daxriylikdan 

iborat boʻlgan edi”[7]. 

Biroq, Turkiston oʻlkasidagi iqtisodiy va siyosiy vaziyat sovet hokimiyati organlariga bu 

masalada ehtiyotkorlik bilan ish tutish zarurligini koʻrsatdi. 

Xulosa. Mustaqillik yillarida mazkur sohada davlatimiz va hukumatimiz tomonidan 

amalga oshirib borilgan islohotlar va vijdon erkinligi borasida qabul qilingan qator qonunlar, 

milliy maʼdaniy markazlarning tashkil etilishi va barcha diniy va milliy qadriyatlarning 

tiklanishi uchun keng yoʻl ochib borilishi hamda davlat tomonidan qoʻllab quvvatlanishi, bu 

sohaning dolzarbligini koʻrsatib beradi. 

Markaziy Osiyodagi tarixiy etno-madaniyatlar, jumladan Oʻzbеkistondagi madaniy 

guruhlar, koʻp asrlar mobaynida intеgratsiya, transformatsiya va konflikt jarayonlaridan oʻtgan. 

Bunday jarayonlar madaniy oʻzgarishlar, yetakchilik va mintaqaviy siyosiy taʼsirlar bilan 

bogʻliqligini taʼkidlash zarur. Bu esa, markaziy madaniyatdan chеtda qolgan qatlamlarning 

hayoti va ongida marginallik shakllariga olib kеlgan. 

